
ANNOTATSIYA

Amaliy masalalarni yechishda matematik metodlarni qo‘llash matematika
sohasidagi kurslarning asosiy masalasi bo‘lib qolmasdan, balki maxsus amaliy
harakterga ega bo‘lgan kurslarning oldida turgan muhim masalalardan hisoblanadi.
Sodda amaliy misollarda real hodisalarni tadgiq etishda matematik tushunchalarning
go‘llanilishini namoyish etish mumkin, masalan, hosila tushunchasini material
nuqtaning harakati tezligini, sterjenning chizigli zichligi vositasida, integralni — ish
kuchi, differensial masalalarni tuzishda — radiaktiv parchalanish tenglamalarini
chigarish va hokazolar. Albatta, bu bilan amaliy masalalarni yechishda matematika
sohasidagi mutaxassislarni jalb gilish magsadga muvofig emas degan tushunchani
qo‘llash noo‘rin. Matematika sohasidagi mutaxassislardan amaliy masalalarni
yechishda foydalanish zarur va foydali.

Kalit so‘zlar: amaliy matematika, toza matematika, amaliy masalalar, ob’ekt,
model.

ABSTRACT

The use of mathematical methods in solving practical problems is not only the
main issue of courses in the field of mathematics, but also one of the important issues
facing courses with a special practical character. In simple practical examples, it is
possible to demonstrate the application of mathematical concepts in the study of real
phenomena, for example, the concept of the derivative is the speed of movement of a
material point, the linear density of a star is used to derive the integral - work force,
differential problems - deriving equations of radioactive decay, etc. Of course, with
this, it is inappropriate to apply the concept that it is not appropriate to involve experts
in the field of mathematics in solving practical problems. It is necessary and useful to
use experts in the field of mathematics in solving practical problems.

KIRISH

Matematika yaxlit fan bo‘lib hisoblanadi. Matematika fanini toza va amaliy
matematikaga qat’iy bo‘lib bo‘lmaydi, toza va amaliy matematika matematika deb
ataluvchi fanning ajratib bo‘lmaydigan bo‘limlaridir, bu bo‘limlarni bir-biridan qat’iy
ajratib bo‘lmaydi. Ushbu mulohazalarning to‘g‘riligini tasdiglash uchun avvalambor
toza matematika nima? va amaliy matematika nima? degan savollarga gat’iy ta’rif
berish lozim. Ularga javob berish unchalik oddiy emas.

ADABIYOTLAR TAHLILI VA METODOLOGIYA

Qandaydir ma’noda aytish mumkinki, toza matematika deganda
matematikaning shunday bo‘limi tushuniladiki, unda matematik modellar o‘zligicha,
biror-bir real hodisaga (fizik, ximik, biologik, igtisodiy, ijtimoiy va boshga biror-bir)
bog‘lamasdan o‘rganadi. Toza matematikada tadqiqotlar (sifatiy va miqdoriy)
yetarlicha umumiylikda olib boriladi, ayrim anig ob’ektlar o‘rganilmaydi,
ob’ektlarning ma’lum bir sinflari o‘rganiladi, keng doiradagi masalalarni yechishning
umumiy metodlari va algoritmlari o‘rganiladi.

NATIJALAR

Amaliy matematikaga esa matematikaning shunday gismi kiradiki, unda u yoki
bu real hodisani modellovchi matematik modellar o‘rganiladi. Real ob’ektlarni
o‘rganish avvalo, ularni matematik modellashtirishdan boshlanadi, ya’ni ob’ektlarni
tavsiflashda ilgaridan ma’lum bo‘lgan yoki qaralayotgan hol uchun maxsus yaratilgan
matematik modellarni tavsiflashdan boshlanadi. Ushbu modellarni o‘rganish
jarayonida qo‘shimcha boshga matematik modellar paydo bo‘ladi, ularni 0‘z navbatida
o‘rganish talab etiladi va shunday qilib, amaliy matematika yangi matematik
modellarning kuchli manbai bo‘lib hisoblanadi. Amaliy matematika sohasidagi
tadqiqotlar qo‘shimcha yirik yangi ilmiy yo‘nalishlarning yaratilishiga olib keladi. Ana
shu ma’noda matematikaning yangi yo‘nalishlari axborotlar nazariyasi, operatsiyalar
nazariyasi, tasodifiy jarayonlar nazariyasi, optimal boshqgarish nazariyasi, igtisodiy
matematika va boshqalar paydo bo‘ldi.

MUHOKAMA

Amaliy matematikada matematik modellarni o‘rganishdan maqsad, mos aniq
real hodisani tadqiq etishga qaratilgan bo‘ladi. Shu sababli, amaliy matematikada
umumiy metodlarni o‘rganish bilan bir qatorda, berilgan real ob’ekt bilan bog‘langan
0‘ta xususiy maxsus metodlarni o‘rganish muhim o‘rin egallaydi. Albatta, gqaralayotgan
hodisani modellashtiruvchi matematik modelni izlashda, ushbu modelni o‘rganishda
mavjud bo‘lgan matematik resurslar yetarli bo‘lmasdan qoladi. Hattoki, kerakli
matematik modelni o‘rganish uchun metodlar mavjud bo‘lganda ham, ushbu metodlar
talab qgilingan natijalarni olish uchun moslanmagan bo‘ladi. Bunday hollarda qo‘yilgan
masalani yechish uchun yangi maxsus metodlar ishlab chiqishga to‘g‘ri keladi, ular
matematikada yangi umumiy metodlar manbai bo‘lib hisoblanadi.

XULOSA

Aniq hodisa, jarayon, hodisa va boshgalarni matematik tavsiflash u yoki bu
sonli xarakteristikalar asosida olinadi. Shu sababli, amaliy matematikada masalalarni
yechishning sonli metodlari katta ahamiyatga ega bo‘ladi. Ana shu sababli, aniq bir
masalani yoki keng doiradagi masalalarni (masalan, konkret ob’ektga bog‘lamasdan
Laplas tenglamasini sonli yechish) yechishga mo‘ljallangan metodlarni ishlab chiqish
amaliy matematika va axborot texnologiyalari yo‘nalishidagi asosiy masalalardan
hisoblanadi.

